
İyulun 14-də Prezident İlham Əliyev Bakının Binəqədi rayonunun Xocasən qəsəbəsində
şəhid ailələri və müharibə zamanı sağlamlıqlarını itirən şəxslərə mənzillərin və avtomobillərin
təqdim olunması mərasimində iştirak edib. Əmək və əhalinin sosial müdafiəsi naziri Sahil
Babayev dövlətimizin başçısına 810 mənzilli yaşayış kompleksi barədə məlumat verib.
Həmin gün 50 müharibə zamanı sağlamlıqlarını itirən və onlara bərabər tutulan şəxs
avtomobillə təmin olunub. Dövlətimizin başçısı avtomobillərdən birini idarə edib. Prezident
İlham Əliyev şəhid ailələrinin üzvləri və müharibə zamanı sağlamlıqlarını itirənlərlə
görüşüb. Dövlətimizin başçısı görüşdə çıxış edib, sonra qazilərlə söhbət edib.

*   *   *
Həmin gün Əmək və Əhalinin Sosial Müdafiəsi Nazirliyinin tabeliyindəki Dayanıqlı və

Operativ Sosial Təminat Agentliyinin Abşeron DOST Mərkəzinin açılışı olub. Azərbaycan
Respublikasının Prezidenti İlham Əliyev açılışda iştirak edib.

*   *   *
Azərbaycan Respublikasının Prezidenti İlham Əliyev iyulun 14-də Gürcüstanın paytaxtı

Tbilisi şəhərinin meri Kaxa Kaladzeni qəbul edib. Dövlətimizin başçısı Kaxa Kaladzeninin
Tbilisinin meri kimi fəaliyyətini çox yüksək qiymətləndirib, Gürcüstan-Azərbaycan
əlaqələrinin inkişafında da böyük səylər göstərdiyini qeyd edib. 

Rəsmi xronika

     1969-cu ilin 14 iyulunda ulu öndərimiz
Heydər Əliyevin Azərbaycana rəhbər seçilməsi
ilə ölkəmizin gələcək müstəqilliyinin, davamlı
inkişaf və tərəqqi yolunun əsası qoyulmuşdur.
Ötən əsrin 70-ci illərindən başlayaraq dahi
şəxsiyyətin rəhbərliyi ilə Azərbaycanın bütün
regionlarında, eləcə də muxtar respublikada
kompleks islahatlar həyata keçirilmiş, geniş
quruculuq işləri aparılmışdır. Bu tədbirlərin
tərkib hissəsi kimi muxtar respublikaya təbii
qazın verilməsinə də başlanılmışdır. Bu gün
dahi şəxsiyyətin yolunun uğurla davam etdi-
rilməsinin nəticəsi olaraq muxtar respublikada
enerji təhlükəsizliyinə nail olunmuş, bütün ya-
şayış məntəqələri təbii qazla fasiləsiz təmin
edilmişdir. Ölkə Prezidenti cənab İlham Əliyevin
də dediyi kimi: “Naxçıvanda enerji təhlükə-
sizliyi məsələləri öz həllini tam şəkildə tapıbdır.
Bu da çox sevindirici haldır. Bu gün Naxçıvan
100 faiz səviyyəsində qazlaşdırılıbdır. Bütün
yaşayış məntəqələrində təbii qaz vardır”. 
    İyulun 14-də – ümummilli liderimiz Heydər
Əliyevin Azərbaycanda hakimiyyətə gəlməsinin
ildönümündə Naxçıvan şəhərində yeni Qaz
Kompressor Stansiyası istifadəyə verilmişdir.
    Naxçıvan Muxtar Respublikası Ali
Məclisinin Sədri Vasif Talıbov bu münasibətlə
keçirilən tədbirdə iştirak etmişdir.
     Naxçıvan Muxtar Respublikası Qaz İstismar
Xidmətinin rəisi Ramin İsmayılov çıxış edərək
bildirmişdir ki, muxtar respublikanın yaşayış
məntəqələri və istehsalat sahələri fasiləsiz və
təhlükəsiz təbii qazla təmin olunmuşdur. Bu
gün sənaye obyektlərinə və əhaliyə verilən
təbii qazın fasiləsiz çatdırılması üçün infra -
struktur daim təkmilləşdirilir, mövcud imkan-
lardan səmərəli istifadə olunur. Naxçıvan şə-
hərində yeni Qaz Kompressor Stansiyasının
qurulması da bu tədbirlərin davamıdır. Ramin
İsmayılov göstərilən qayğıya görə qaz təsərrüfatı
işçiləri adından minnətdarlığını bildirmişdir.
     Naxçıvan Muxtar Respublikası Ali Məclisinin
Sədri Vasif Talıbov ümummilli liderimiz Heydər
Əliyevin Azərbaycanda hakimiyyətə gəlməsinin
ildönümü və Qaz Kompressor Stansiyasının
istifadəyə verilməsi münasibətilə qaz təsərrüfatı
işçilərini təbrik etmiş, stansiyanın qurulmasında

əməyi olanlara təşəkkür edərək demişdir: Nax-
çıvan Muxtar Respublikasına təbii qazın ve-
rilməsi həm Sovet hakimiyyəti, həm də müs-
təqillik illərində həyata keçirilmişdir. 1978-ci
ildə ümummilli lider Heydər Əliyevin rəhbərliyi
ilə Yevlax-Xankəndi-Laçın-Şahbuz-Naxçıvan
yüksəktəzyiqli magistral qaz boru xəttinin
inşasına başlanılmış, 1980-ci ildə layihə uğurla
başa çatdırılmış, həmin il Naxçıvan şəhərinə
ilk dəfə təbii qaz verilmişdir. 1980-1990-cı il-
lərdə muxtar respublika üzrə 4 şəhər, 2 qəsəbə

və 91 kənd olmaqla, 30 minə yaxın abonentin
təbii qazla təminatı həyata keçirilmiş və muxtar
respublikanın 50 faizə yaxını qazlaşdırılmışdır.
Lakin 1990-cı illərin məlum hadisələri, Ermə-
nistanın işğalçılıq siyasəti Naxçıvana gələn
bütün kommunikasiya xətlərinin kəsilməsinə
səbəb olmuş, bununla da təbii qaz verilişi da-
yandırılmış, muxtar respublika çox çətin və
ağır vəziyyətə düşmüşdü. 
     Ali Məclisin Sədri demişdir: İkinci dəfə
muxtar respublikaya təbii qazın verilməsi
2004-cü ildə ölkə Prezidenti cənab İlham
Əliyevin rəhbərliyi ilə İran Milli Qaz İxracat
Şirkəti arasında bağlanmış təbii qaz mübadiləsi
haqqında müqavilə əsasında həyata keçirilmiş
və 2005-ci il dekabrın 20-də Azərbaycan Res-
publikasının və İran İslam Respublikasının pre-
zidentlərinin iştirakı ilə istifadəyə verilmişdir.
Qısa müddətdə – 3 il ərzində Naxçıvan Muxtar

Respublikasının bütün yaşayış məntəqələri ta-
mamilə təbii qazla təmin olunmuşdur. Bu gün
muxtar respublikada 91 minə yaxın abonent
təbii qazdan istifadə edir ki, bunun da 50 faizi
əhali abonentidir. 
     “Muxtar respublikanın təbii qazla təminatı,
eyni zamanda onun təbiətinin qorunmasına da
imkan verdi”, – deyən Ali Məclisin Sədri bil-
dirmişdir ki, sonrakı mərhələdə muxtar res-
publikanın qaz təsərrüfatında təkmilləşdirmə
və yenidənqurma işlərinə başlandı. Qarşıda

duran əsas vəzifə Naxçıvan-Sədərək yüksək-
təzyiqli qaz kəmərinin çəkilməsi və hər hansı
qəza zamanı boruda yaradılmış ehtiyatlardan
istifadə etmək idi. Bir neçə il bundan əvvəl qaz
kəmərinin tikintisi başa çatdırılmışdır. Nəzərdə
tutulub ki, bu xətt gələcəkdə İqdır-Naxçıvan
qaz kəmərinə birləşdirilsin və axın Naxçıvan
şəhəri istiqamətində olmaqla istismar edilsin.
80 kilometrə yaxın uzunluğu olan qaz kəmərinin
boru xəttinin atmosfer təzyiqi 70 bara yaxındır.
Bu da xətdən anbar kimi istifadə etməyə imkan
verir. Bunun üçünsə Qaz Kompressor Stansi-
yasının qurulmasına ehtiyac var idi. Stansiyanın
qurulmasında məqsəd Naxçıvan-Sədərək yük-
səktəzyiqli qaz kəmərində təzyiqin artırılmasıdır.
Bu da boruda 1 milyon 500 min kubmetrə
yaxın qaz yığılmasına və qəza zamanı muxtar
respublikada əhali abonentinin 8-10 gün qazla
təmin olunmasına imkan verəcəkdir. Eyni za-

manda İqdır-Naxçıvan qaz kəməri istifadəyə
verildikdən sonra Naxçıvan-Şahbuz və Naxçı-
van-Culfa istiqamətlərində boru xətlərinin təbii
qazla doldurulması təmin ediləcəkdir. Stansiyanın
istifadəyə verilməsi muxtar respublikada qaz
təsərrüfatının idarə olunmasını da yaxşılaşdıracaq,
təzyiq boru xəttində yaranacaq ehtiyat hesabına
nizamlanacaqdır.
     Ali Məclisin Sədri demişdir: Müstəqil Azər-
baycanda əsası 1969-cu ilin 14 iyulunda qoyulan
Heydər Əliyev siyasi xətti və yolu uğurla
davam etdirilir. Bu yol Azərbaycanı Sovet ha-
kimiyyəti illərində güclü dövlətə çevirdi. Eyni
zamanda 1993-cü ildən bu siyasətin davam
etdirilməsi nəticəsində ölkəmiz günü-gündən
güclənir, inkişaf edir, dünya dövlətləri sırasında
öz layiqli yerini tutur. Yeni Qaz Kompressor
Stansiyasının istifadəyə verilməsi də ümummilli
liderimizin Azərbaycana hər iki rəhbərliyi döv-
ründə Naxçıvanın təbii qazla təminatı sahəsində
olan arzularının reallaşmasıdır. Həyata keçirilən
tədbirlər Heydər Əliyev siyasətinin ölkəmizdə
uğurla davam etdirilməsinin nəticəsidir.
    Sonra stansiyaya baxış olmuşdur.
    Məlumat verilmişdir ki, kənd təsərrüfatı
üçün yararlı olmayan 4500 kvadratmetr ərazidə
yerləşən stansiyanın tikinti işlərinə 2020-ci
ildə başlanılmışdır. 25 min kubmetr/saat gücə
malik yeni stansiya hesabına muxtar respub-
likanın qaz təsərrüfatı sisteminə gün ərzində
əlavə olaraq 600 min kubmetr təbii qazın ve-
rilməsi mümkün olacaqdır. Stansiya soyutma
sistemi, mühərrik hissəsi və silindrli kompressor
olmaqla, 3 hissədən ibarətdir. Stansiyada kö-
məkçi tikililərlə yanaşı, operator otağı, yan-
ğından mühafizə sistemi, 400 kilovat gücündə
transformator, 75 kubmetr həcmində su hovuzu,
nasos, yağ və hava kompressor qurğusu, 4 il-
dırımötürücü qurğu quraşdırılmış, elektrik və
su xətləri çəkilmiş, 10 yeni iş yeri açılmışdır.
    Ali Məclisin Sədri Qaz Kompressoru Stan-
siyasında texniki istismar qaydalarına əməl
olunması, kadr hazırlığına diqqət yetirilməsi
və ərazidə yaşıllıqların salınması barədə tap-
şırıqlar vermişdir.

Naxçıvan Muxtar Respublikası
Ali Məclisinin mətbuat xidməti

Naxçıvanda yeni Qaz Kompressor Stansiyası istifadəyə verilib

Øß ÃÐ
Doğma, canım-varlığım qədər
sevdiyim Azərbaycanım
mənim qibləgahımdır

Naxçıvan Muxtar Respublikası Ali Məclisinin altıncı çağırış beşinci sessiyasında 

qarşıya qoyulan vəzifələr və yarım ilin yekunları müzakirə edilib

     Naxçıvan Muxtar Respublikası
Dövlət Vergi Xidmətində keçirilən
iclasda xidmətin rəisi, 3-cü də-
rəcəli dövlət vergi xidməti mü-
şaviri Azər Nağıyev qeyd edib
ki, hesabat dövründə Naxçıvan
Muxtar Respublikasının vergi or-
qanları üzrə müəyyən olunmuş
proqnoz 105,1 faiz icra edilib. Bu da
2020-ci ilin  müvafiq dövrü ilə mü-
qayisədə 15,7 faiz çoxdur. Naxçıvan
Muxtar Respublikası Dövlət Sosial
Müdafiə Fondunun büdcəsi üzrə
proqnoz 103,0 faiz icra olunub.
    Cari ilin ilk altı ayı ərzində sa-
hibkarlıq fəaliyyətinə başlamaq üçün
prosedurların və vaxt itkisinin də-
fələrlə azalmasına gətirib çıxarmış
“Bir pəncərə” qeydiyyat sistemi va-
sitəsilə 27 kommersiya və 1 publik
hüquqi şəxs dövlət qeydiyyatına,
habelə 3 qeyri-kommersiya hüquqi
şəxs vergi uçotuna, həmçinin bu
dövrdə yerli vergi orqanları tərəfin-
dən 1342 fiziki şəxs sahibkarlıq

uço tuna alınıbdır. Qeydiyyata alınan
sahibkarlıq subyektlərinin 80,2 faizi
muxtar respublikanın rayonlarının
payına düşüb ki, bu da sahibkarlığın
inkişafına dövlət dəstəyinin daha
da artırılmasının, sahibkarlar arasında
maarifləndirmə və məlumatlandırma
işlərinin aparılmasının nəticəsidir.
    Vurğulanıb ki, hesabat dövründə
özəl sektorda 47 vergiödəyicisi üzrə
333 işçinin əməkhaqqının ödəniş
kartları vasitəsilə ödənilməsi təmin
edilib. Nağdsız ödənişlərin əhatə
dairəsinin genişləndirilməsi məqsə-
dilə 57 ədəd POS-terminal aparatı
quraşdırılıb və onların sayı 1467-yə
çatdırılıb. 

     Qeyd olunub ki, muxtar respublika
sakinlərinin maarifləndirilməsi isti-
qamətində vergiödəyiciləri ilə 14
görüş keçirilib, onların elektron ün-
vanına, ümumilikdə, 87 min 582 ədəd
bildiriş və müraciətlər göndərilib.
     Publik hüquqi şəxs statuslu müəs-
sisələrdə ödənişlərin onlayn və POS-
terminallar vasitəsilə qəbulu sahəsində
2021-ci ilin 6 ayında  3 publik hüquqi
şəxs statuslu müəssisədə 10 POS-
terminal aparatı quraşdırılıb.
     Nağdsız ödənişlərin həcminin ar-
tırılması məqsədilə kart sahibləri ara-
sında  “Nağdsız ödəyin, hədiyyə qa-
zanın!” adlı həvəsləndirici tədbirlərin
keçirilməsi davam etdirilib, 400 ma-
natdan yuxarı məbləğdə nağdsız ödəniş
aparan vətəndaşların ödədikləri məb-
ləğlərə müvafiq olaraq 442 vətəndaşa
25 min manatlıq müxtəlif hədiyyələr
təqdim edilib. Cari ildə növbəti tirajın
keçirilməsi nəzərdə tutulur.
    İclas məruzə ətrafında çıxış larla
davam edib.

    Naxçıvan Muxtar Respublikası
Ədliyyə Nazirliyində altıncı çağırış
Naxçıvan Muxtar Respublikası Ali
Məclisinin beşinci sessiyasından
irəli gələn vəzifələrə, nazirliyin 2021-ci
ilin birinci yarım ilində gördüyü
işlərə dair kollegiya iclası keçirilib. 
    Kollegiyanı Naxçıvan Muxtar
Respublikasının ədliyyə naziri, baş
ədliyyə müşaviri Daşqın Rəhimov
açaraq bildirib ki, qanunçuluq prin-
sipinə daim sadiq qalan nazirlik  he-
sabat dövründə fəaliyyət istiqamətləri
əsasında hüquqi maarifləndirmə,
təbliğat və profilaktika sahəsində
apardığı işləri davam etdirib. Peni-
tensiar sahədə cəza-icra siyasətinin
qüsursuz yerinə yetirilməsi, məh-
kumların hüquqlarının təmin olun-
ması və onların gündəlik təminatının

yaxşılaşdırılması  diqqət mər-
kəzində saxlanılıb. Yoluxucu
xəstəliklərin cəzaçəkmə müəs-
sisələrinə keçməsinin qarşısının
alınması, cəzaçəkən şəxslərin
sağlamlığının qorunması istiqa-
mətində tədbirlər görülüb, cə-
zaçəkmə müəssisələrində mütə-

madi olaraq kompleks dezinfeksiya
işləri həyata keçirilib.
    Qeyd olunub ki, Məhkəmə Eks-
pertizası Mərkəzində müxtəlif eks-
pertiza sahələri üzrə tədqiqatı aparılan
162 ekspertiza işinin 128-nə rəy, 9-na
isə arayış verilib, 13 ekspertiza işi
icra olunmadan geri qaytarılıb, 6 işin
icraatı vəsatət verildiyindən dayan-
dırılıb, 6 ekspertiza işinin icrası isə
hazırda davam etdirilir. Hesabat döv-
rü məhkəmə və digər orqanların qə-
rarlarının  vaxtında icra olunmasına
nəzarət artırılıb. Birinci yarım ildə
icra və probasiya şöbə və bölmələ-
rinin icraatına 3361 icra sənədi daxil
olub, bunlardan 1156 iş tam icra
olunub, 1939 iş icraya yönəldilib,
132 iş geri qaytarılıb, 134 iş ərazi
aidiyyəti üzrə göndərilib, 104 nəfər

borclu barəsində axtarış qərarı verilib.  
     Diqqətə çatdırılıb ki, “Sahibkarlıq
sahəsində aparılan yoxlamaların mə-
lumat reyestrinin forması və aparıl-
ması qaydası haqqında Əsasnamə”yə
uyğun olaraq  daxil olmuş müraciətlər
qeydiyyata alınıb. Dövlət notariat
ofisləri tərəfindən 6790 müxtəlif məz-
munlu notariat əməliyyatı aparılıb,
dövlət büdcəsinə 56093 manat dövlət
rüsumu ödənilib. Rayon (şəhər) qey-
diyyat şöbələri tərəfindən 5240 əmə-
liyyat aparılıb və dövlət büdcəsinə
10166 manat dövlət rüsumu ödənilib. 
    Vurğulanıb ki, nazirliyin hami-
liyinə verilmiş Naxçıvan Dövlət
Universitetinin Hüquqşünaslıq və
Dövlət və bələdiyyə idarəetməsi ix-
tisasları üzrə təhsil alan tələbələr
üçün praktik dərslər və seminarlar
təşkil edilib. Hüquqşünaslıq ixtisası
üzrə qiyabi təhsil alan tələbələrin
bir gün ərzində nazirliyin qeydiyyat,
notariat və ekspertiza sahəsində gör-
düyü işlərlə əyani tanışlığı təmin
edilib. 
    Sonra məruzə ətrafında çıxışlar
olub.

    Naxçıvan Muxtar Respublikası
Ailə, Qadın və Uşaq Problemləri
üzrə Dövlət Komitəsində keçirilən
kollegiya iclasını giriş sözü ilə açan
komitənin sədri Ramilə Seyidova
bildirmişdir ki, cari ilin ötən dövrü
ərzində Amerika Birləşmiş Ştatlarının
Azərbaycandakı Səfirliyinin maliy-
yələşdirdiyi, Naxçıvan Muxtar Res-
publikası Ailə, Qadın və Uşaq Prob-
lemləri üzrə Dövlət Komitəsinin və
Azərbaycan Mikromaliyyə Assosia-
siyası tərəfindən icra olunan “İcma
quruculuğu təşəbbüsləri proqramı”
çərçivəsində “Naxçıvan Muxtar Res-
publikasında qadınların iqtisadi sə-
lahiyyətlərinin artırılması” adlı la-
yihənin icrasına başlanılmışdır. La-
yihə çərçivəsində keçirilən təlimlər
zamanı sağlamlıq imkanları məhdud
və aztəminatlı ailələrdən olan 28
qadının iştirakı təmin olunmuşdur. 
    2021-ci ilin 6 ayı ərzində “Qa-
dınların Dayanıqlı İnkişaf üçün Sə-
lahiyyətləndirilməsi” layihəsi çər-
çivəsində sərmayə kapitalı alan 23
qadının iş yeri və təsərrüfat sahəsində
monitorinqlər keçirilmişdir. 
    Məlumat verilmişdir ki, hesabat

dövrü ərzində komitə tərəfindən
təşkil edilən rəsm və əl işlərindən
ibarət sərgi-satışlarda 389 şəxsin
28273 manat dəyərində 2904 rəsm
və əl işi satılaraq dəyəri iş sahiblə-
rinə təqdim olunmuşdur.
   Qeyd edilmişdir ki, muxtar res-

publika əhalisinin 165288 nəfəri,
yəni 35,80 faizi uşaqlardır. Naxçıvan
Muxtar Respublikası üzrə 1854 sağ-
lamlıq imkanları məhdud uşağın ra-
yon, şəhər, illər və xəstəliklər üzrə
təhlili aparılmışdır. 
    Həmçinin təhlillər zamanı müəy-
yən edilmişdir ki, son 10 ildə sağ-
lamlıq imkanları məhdud uşaqların
sayı gündən-günə azalmışdır. Belə
ki, 2010-cu il təvəllüdlü 142 sağ-
lamlıq imkanları məhdud uşaq ol-
duğu halda, 2020-ci ildə bu rəqəm
0 olmuşdur. Sağlamlıq imkanları
məhdud uşaqların təhsili və reabili-
tasiyası ilə bağlı işlər görülmüş,
3 uşaq məktəbdənkənar təlim-tərbiyə
və müalicə-reabilitasiya müəssisə-
lərinə göndərilmişdir.
    Bildirilmişdir ki, 2021-ci il 24
iyun tarixində 26 İyun – Azərbaycan
Respublikası Silahlı Qüvvələri Günü
münasibətilə  aid təşkilatlarla birgə
şəhid və qazi övladları ilə bağlı
tədbir keçirilmişdir. Tədbirdə komitə
tərəfindən 69 şəhid və qazi övladına
hədiyyələr təqdim edilmişdir.
    İclas məruzə ətrafında çıxışlarla
yekunlaşmışdır.

     2021-ci ilin birinci yarısının ye-
kunları və qarşıda duran vəzifələr
mövzusunda keçirilən iclasda Nax-
çıvan Muxtar Respublikası Dövlət
Sığorta Xidməti publik hüquqi şəxsin
direktoru Bəxtiyar Məmmədov bil-
dirib ki, ötən yarım il ərzində muxtar
respublikada sığortanın daha da in-
kişafı məqsədilə bir sıra işlər aparılıb,
təşkil olunan tədbirlərdə icbari və
könüllü sığortaların mahiyyəti, vax-
tında sığorta müqaviləsi bağlanılma-
sının faydaları, sığorta ödənişlərinin
verilmə qaydaları haqqında geniş
məlumat verilib. Nəticədə, Dövlət
Sığorta Xidməti tərəfindən 2021-ci
ilin birinci yarısında həyat və qeyri-
həyat sığorta sinifləri üzrə 6-sı icbari,
12-si könüllü olmaqla, 18 sinif üzrə
aktiv sığorta yığımı həyata keçirilib,
2020-ci ilin müvafiq dövrü ilə mü-
qayisədə bir çox sığorta növündə ar-
tımlar olub. Bildirilib ki, xidmət tə-
rəfindən aparılan sığorta fəaliyyəti
üzrə sığorta haqlarının yığımında
ötən ilin müvafiq dövrü ilə müqayi-
sədə daşınmaz əmlakın icbari sığortası
üzrə 3 faiz, daşınmaz əmlakın istis-

marı ilə bağlı mülki məsuliyyətin ic-
bari sığortası üzrə 5 faiz, könüllü sı-
ğortalar üzrə fiziki şəxslərə məxsus
əmlakın sığortasında, ümumilikdə,
23 faiz, sahibkarlara məxsus əmlakın
yanğın və digər əlavə risklərdən sı-
ğortası üzrə 67 ədəd, kənd təsərrüfatı
heyvanlarının sığortası üzrə 759 ədəd
və yaxud 2,2 dəfə artım olub.
    Həyata keçirilən yeni sığorta növ-
lərinə də toxunan direktor qeyd edib
ki, cari ildən muxtar respublika sa-
kinləri üçün dövlət sığorta xidməti
tərəfindən 7 adda yeni kasko sığorta
məhsulu yaradılmış və istifadəyə ve-
rilmişdir. Bildirilib ki, gələcəkdə
əhali tələbatı nəzərə alınaraq digər
sığorta növləri üzrə də yeni məhsul-
ların hazırlanması nəzərdə tutulur.
     Sonra şəhər və rayon dövlət sığorta
idarələrinin hesabatları dinlənilib.

Xəbərlər şöbəsi

    Naxçıvan Muxtar Respublikası
Dövlət İmtahan Mərkəzində keçirilən
tədbiri mərkəzin sədri İsmayıl Qəribli
giriş sözü ilə açaraq bildirib ki,
dövlət qulluğuna dair qanunverici-
liyin dövlət orqanlarında tətbiqinə
nəzarət edilib, 1 dövlət orqanının qa-
nunvericiliyə uyğun olmayan 1 qərarı
ləğv etdirilib, 2 dövlət orqanının
4 qərarı isə dəyişdirilib. Dövlət İm-
tahan Mərkəzinə verilmiş tapşırıqlara
uyğun olaraq il ərzində 6-sı işə
qəbul, 4-ü attestasiya və 1-i sertifi-
kasiya olmaqla, ümumilikdə, 11 mü-
sabiqə keçirilib. 2021-ci ilin ötən
dövrü ərzində dövlət qulluğunda,
hüquq-mühafizə orqanlarında, dövlət
ümumi təhsil və musiqi təhsili müəs-
sisələrində, Səhiyyə Nazirliyinin ta-
beliyində olan müəssisələrdə, Azər-
baycan Milli Elmlər Akademiyası
Naxçıvan Bölməsində vakant vəzi-
fələrin tutulması, attestasiya və ser-
tifikasiya üçün keçirilən imtahanlarda

7468 namizəd iştirak edib, 4604
namizəd keçid balını toplayıb. He-
sabat dövründə Dövlət İmtahan
Mərkəzinin keçirdiyi imtahanlarda
uğur qazanan 166 nəfər müvafiq
vəzifələrə təyin olunub. Eyni za-
manda ehtiyat kadrlar siyahısından
1 namizəd işlə təmin edilib. 
    2021-ci ilin 6 ayı ərzində müəl-
limlərin işə qəbulu və sertifikasiyanın
aparılması üçün 5494, tibb işçilərinin
dövlət səhiyyə müəssisələrinə işə
qəbulu və sertifikasiyasının aparılması
üçün 11629, musiqi müəllimlərinin
işə qəbulu və sertifikatlaşdırma üçün
350, dövlət qulluğuna qəbulla əla-
qədar 100 yeni sual olmaqla, ümu-
milikdə, 17573 sual test bankına iş-
lənib. Həmçinin musiqi müəllimlə-
rinin işə qəbulu və attestasiyası üçün
2026 sual ekspertiza edilib. 
    Birinci yarım il ərzində Dövlət
İmtahan Mərkəzi tərəfindən təşkil
olunmuş hazırlıq kurslarında, ümu-

milikdə, 192 nəfər, sınaq imtahan-
larında isə 594 nəfər iştirak edib.
    Diqqətə çatdırılıb ki, “Ali və orta
ixtisas təhsili müəssisələrində ixti-
sasların müvafiq təşkilatlara hamiliyə
verilməsinə dair əlavə tədbirlər və
innovasiyaların dəstəklənməsi haq-
qında” Naxçıvan Muxtar Respubli-
kası Ali Məclisi Sədrinin 2019-cu
il 3 aprel tarixli Sərəncamının icrasını
təmin etmək məqsədilə müxtəlif
mövzularda 4 seminar və universi-
tetin sonuncu kurs tələbələrinin iş-
tirakı ilə “Karyera günü” keçirilib.
    Məruzə ətrafında çıxışlar din -
lənildikdən sonra tədbirə yekun vu-
rulub. 

     2021-ci ilin ilk 6 ayının yekunları
və qarşıda duran vəzifələrlə bağlı
“Naxçıvan Dəmir Yolları” Məhdud
Məsuliyyətli Cəmiyyətində keçirilən
yığıncağı cəmiyyətin direktoru Mahir
Əliyev açıb. Bildirib ki, hesabat döv-
ründə Culfa Lokomotiv Deposunda
lokomotivlər 141 min 623 kilometr
yürüş edib, 24 milyon 160 min ton
kilometr brutto yük daşınıb. İlin ilk
6 ayı ərzində 259 vaqon 15 min 540
ton yük daşınıb ki, həmin yüklərin

244 vaqon 14 min 640 tonu “Gəmi-
qaya Daş Məhsulları Sənaye Kom-
pleksi” Məhdud Məsuliyyətli Cə-
miyyətinin, 7 vaqon 420 tonu Nax-
çıvan Mənzil İstismar Xidmətinin,
8 vaqon 480 tonu isə Texniki İnzibati
Binaların Təmir Tikinti İdarəsinin

ünvanlarına olub. Bu dövrdə yük-sər-
nişin qatarları vasitəsilə 71 min 245
sərnişin daşınaraq cəmiyyətin hesabına
22 min 965, 67 min 970 kiloqram
poçt-baqaj yükü daşınaraq 1014 manat
vəsait daxil olub. Sərnişin daşınmasının
həcmi 2020-ci ilin 6 ayı ilə müqayisədə
28 min 264 nəfər olub, daxil olan
vəsait isə 8 min 522 manatı keçib.
     Qeyd olunub ki, “Naxçıvan Muxtar
Respublikasının 2019-2023-cü illərdə
sosial-iqtisadi inkişafı Dövlət Pro -

qramı” nın icrası ilə əlaqədar “Nax-
çıvan Dəmir Yolları” Məhdud Mə-
suliyyətli Cəmiyyəti üzrə 2021-ci ilin
6 ayında dəmir yolunun ayrı-ayrı sa-
hələrində sağlamlaşdırma işləri apa-
rılaraq qatarların hərəkətinin təhlü-
kəsizliyi təmin edilib. Belə ki, Culfa
Lokomotiv Deposunda lokomotivlər
23 dəfə texniki baxışdan keçirilib,
onlarda 11 dəfə cari təmir işləri apa-
rılıb. Culfa İstismar Vaqon Deposunda
107 ədəd müxtəliftipli yük və sərnişin
vaqonu cari və depo təmirləri edilib.
Cari ilin 6 ayı ərzində Culfa Loko-
motiv Deposunda 5 ədəd elektrovoz
və 3 ədəd teplovozda təmir işləri apa-
rılaraq çatışmazlıqlar aradan qaldırılıb.
    Sonra məruzə ətrafında çıxışlar
olub.

    Naxçıvan Muxtar Respublikası
Mədəniyyət Nazirliyində keçirilən
kollegiya iclasında mədəniyyət naziri
Natəvan Qədimova çıxış edərək
nazir lik və tabeliyindəki mədəniyyət
müəssisələri tərəfindən 2021-ci ilin
ilk 6 ayı ərzində keçirilən mədəniyyət
tədbirləri haqqında məlumat verib.
     Bildirilib ki, Naxçıvan Muxtar
Respublikası Ali Məclisi Sədrinin
“Ali və orta ixtisas təhsili müəssisə-
lərində ixtisasların müvafiq təşkilatlara
hamiliyə verilməsinə dair əlavə təd-
birlər və innovasiyaların dəstəklən-
məsi haqqında” 2019-cu il 3 aprel
tarixli Sərəncamının icrası ilə bağlı
nazirliyin hamiliyinə verilmiş ali və
orta ixtisas məktəblərinin müvafiq
ixtisaslarının  tələbələri üçün, ümu-
milikdə, 15 tədbir keçirilmişdir. Nax-
çıvan Muxtar Respublikası Təhsil
Nazirliyi ilə birgə keçirilmiş “Mək-
təblilərin dram müsabiqəsi”nin muxtar
respublika mərhələsinə aprel ayında
yekun vurulmuşdur. İyun ayında Nax-
çıvan Muxtar Respublikası Aşıqlar
və Yazıçılar birlikləri ilə birgə Aşıq
Ələsgərin yaradıcılığına həsr olunmuş
yaradıcılıq müsabiqəsi təşkil edilmiş,
4 ustad dərsi keçilmiş, əsərlərinin
biblioqrafik icmalı hazırlanmışdır. 
    Hesabat dövründə muzeylərin
fəaliyyəti nəzarətdə saxlanılmış,

muxtar respublikanın muzeylərini
105 min 145 nəfər yerli, 3 min 502
nəfər əcnəbi olmaqla, ümumilikdə,
108 min 647 nəfər tamaşaçı ziyarət
etmişdir. 
    Bildirilmişdir ki, 2021-ci ilin bi-
rinci yarım ilində 112 kitab müza-
kirəsi keçirilmişdir. Muxtar respub-
likanın kitabxanalarında tarixi və
əlamətdar günlər, görkəmli mədə-
niyyət və incəsənət xadimlərinin
yubileyləri ilə əlaqədar, ümumilikdə,
281 material hazırlanmış, sosial şə-
bəkə hesablarında 1278 paylaşım
edilmişdir. 
    Bəhs olunan dövr ərzində rayon
mədəniyyət sarayları, o cümlədən
klub və mədəniyyət evləri tərəfindən,
ümumilikdə, 136 tədbir keçirilmiş,
68 sərgi təşkil olunmuşdur. Vurğu-
lanıb ki, bu ilin may ayından etibarən
açıq havada kino nümayişlərinə baş-
lanmış, may-iyun aylarında 5 film
nümayişi olmuşdur. 
    Sonra məruzə ətrafında çıxışlar
dinlənilib.

    Bu tədbirlərin davamı olaraq 26 İyun – Azərbaycan
Silahlı Qüvvələri Günündə Naxçıvan Muxtar Respublikası
Ali Məclisinin Sədri şəhid ailələri ilə görüşüb, 13 şəhid
ailəsinə mənzillərin açarlarını təqdim edib. Həmin ailə-
lərdən 7-si Şərur rayonunda yaşayır.
    Elə biz də bu ailələrlə yenicə verilən mənzillərdə
görüşüb söhbət etmək qərarına gəldik. İlk üz tutduğumuz
ünvan kiçik çavuş Murad Xəlillinin ailəsinin yeni
mənzili olur. Burada bizi şəhidimizin qız övladı və
həyat yoldaşı qarşılayır. Fəxr və qürur hissi ilə yolda-
şından danışan Aysun xanım deyir
ki, Murad 1994-cü il iyulun 14-də
Çomaxtur kəndində anadan olmuş-
du. Elə doğulduğu kənddə də ilk
təhsilini almış, 2012-ci ildə “N”
hərbi hissədə xidmətə başlamışdı.
Muradın o vaxtdan hərb sənətinə
marağı daha da artmışdı. Öyrənirik
ki, çavuş Murad Xəlilli Azərbaycanın ərazi bütövlüyünün
təmin edilməsi uğrunda döyüşlərdə vəzifə borcunu
şərəflə yerinə yetirdiyi üçün “İgidliyə görə”, “Şuşanın
azad olunmasına görə”, “Füzulinin azad olunmasına
görə”, “Xocavəndin azad olunmasına görə” və “Vətən
uğrunda” medalları ilə təltif edilib. O, oktyabrın 30-u
şəhidlik zirvəsinə ucalıb. Şərur rayonunun Şəhidlər xi-
yabanında dəfn olunub. Aysun xanım onu da qeyd edir
ki, şəhid xanımı olmaq güclü olmaq, qürurlu olmaq de-
məkdir. Bu gücü, qüruru bizlərə arxa, təsəlli olan döv-
lətimizdən alırıq. Çalışacağam ki, Muraddan yadigar
qalan qızım Fatiməni də vətənpərvər ruhda, xalqımıza,
dövlətimizə layiq şəkildə tərbiyə edim.
    Həmin binada mənzillə təmin olunanlar arasında şəhid
Sərxan Salahovun ailəsi də var. Sərxan 1991-ci ildə
Ələkli kəndində anadan olmuşdu. Bizi qəhrəmanımızın
anası Müşkünaz xala qarşılayır. Şəhid anası bu gün qü-
rurludur. Axı Vətən torpaqlarının azad olunmasında onun
övladı Sərxan da böyük xidmətlər göstərib. Salamlaşıb
yenicə verilən mənzillə tanış oluruq. Müşkünaz xala
deyir ki, qızım, övlad itkisi ağır olsa da, onların Vətən
uğrunda canlarını fəda etməsi, torpaqlarımızın azadlığı
uğrunda şəhid olması valideynlər üçün təsəlli yeridir.
Çünki onlar Azərbaycanın şanlı tarixini yazaraq gələcək
nəsillərə örnək oldular. Sərxan 2009-cu ildə “N” hərbi
hissədə xidmətə başlamışdı. Müharibənin ilk günündən
döyüşlərdə qəhrəmancasına iştirak edərək noyabrın 2-də
şəhid oldu. Oğlumdan geriyə qəhrəmanlığı və iki qız
övladı qaldı. Təsəllimiz Vətən, torpaq yolunda canını
fəda etmiş şəhidlərimizin ailələrinə göstərilən dövlət qay-
ğısıdır. Elə bu qayğının ifadəsidir ki, hərtərəfli şəraitə
malik mənzillə təmin olunmuşuq. 
    Yeni mənzilə köçən ailələrdən biri də şəhid kapitan
Seymur Cabbarovun ailəsidir. Seymur 1987-ci il martın
16-da Çərçiboğan kəndində Cabbarovlar ailəsində dünyaya
göz açmışdı. Ölümsüzlüyü ilə qəhrəmanlıq dastanı yazan
kapitan Seymur Cabbarovun atası İlham müəllim deyir
ki, oğlunun hərbçi olmaq arzusu onun yolunu Naxçıvan
şəhərindəki Heydər Əliyev adına Hərbi Liseydən salmışdı.
Liseyi uğurla başa vuran Seymur 2004-cü ildə  Heydər
Əliyev adına Azərbaycan Ali Hərbi Məktəbdə təhsilini
davam etdirməyə başladı. 2008-ci ildə isə Azərbaycan
Silahlı Qüvvələrinin “N” hərbi hissəsinə “leytenant”
hərbi rütbəsində xidmətə göndərildi. Xidməti dövründə
o, III dərəcəli “Qüsursuz xidmətə görə”, Azərbaycan
Silahlı Qüvvələrinin 90 və 95 illiyi, “Azərbaycan Ordu-
sunun 100 illiyi” yubiley, Vətən müharibəsində “Füzulinin
azad olunmasına görə”, “Vətən uğrunda” medalları ilə
təltif edilib. Oğlum şəhid olsa da, əliboş qayıtmadı, özü
ilə zəfər gətirdi, – deyən İlham müəllim qeyd etdi ki,
Qələbə gətirdi bizə balalarımız. Onlar düşmən əsarətində
olan torpaqlarımızın dərdinə dərman oldular. Bizim yur-
dumuzun şəhidləri heç bir zaman ölməyəcək. Onlara
böyük ehtiram göstərilir, ruhları önündə daim baş əyilir,
ailələri uca tutulur. 
    Həmsöhbət olduğumuz digər bir ünvanda bizi şəhid
Mərhəmət Əhmədovun yoldaşı Çinarə xanım qarşıladı.
Öyrəndik ki, 1991-ci il mayın 14-də Oğuzkənddə anadan
olmuş Mərhəmət 2019-cu ilin iyun ayından 3 aylıq təlim
müddətini bitirdikdən sonra Naxçıvan Muxtar Respublikası
Əlahiddə Ümumqoşun Ordunun xüsusi təyinatlısı, müd-
dətdən artıq həqiqi hərbi xidmət qulluqçusu vəzifəsində
xidmət edirdi. O, döyüşlər başlayan ilk gündən vuruşaraq
oktyabrın 25-də şəhid olub. İkinci Qarabağ müharibəsində
“Vətən uğrunda”, “Hərbi xidmətlərə görə” medalları ilə
təltif edilib. Müsahibim bildirdi ki, döyüşlər başlayanda
Mərhəmət çox sevindi. Şəhidlərimizin qisasını almağı
çox istəyirdi. Çalışdığı hərbi hissədə xüsusi təyinatlı qul-
luqçular yetişdirirdi. Hər zaman deyirdi ki, bu müharibəni
biz bitirməsək, gələcəkdə övladlarımız davam etdirəcək.
Torpaqlarımızı alıb, övladlarımıza firavan həyat, xoşbəxt
gələcək qoymalıyıq. Qələbə ilə bitən müharibədə həyat
yoldaşımın qisasının alınması, dövlətimiz tərəfindən qayğı
ilə əhatə olunmağımız məni qürurlandırır, ən böyük
mənəvi təsəlli verir. 
    Görüşdüyümüz digər bir şəhid ailəsi kapitan Elməddin

Meydanovun ailəsidir. Oğlundan böyük qürur
hissi ilə danışan atası Bahaddin müəllim
deyir ki, Elməddin 1989-cu il sentyabrın
11-də Vərməziyar kəndində dünyaya göz
açmışdı. Oğlumun məktəb vaxtlarından hərbi
dərsə xüsusi marağı var idi. Hərbçi olmaq
arzusu ilə 2004-2007-ci illərdə Cəmşid Nax-
çıvanski adına Hərbi Liseydə təhsil almışdı.

Təhsilini bitirdikdən sonra isə 2007-2011-ci illərdə Dövlət
Təhlükəsizliyi Xidmətinin Heydər Əliyev adına Akade-
miyasında Sərhəd Qoşunları fakültəsində ali hərbi təhsilini
davam etdirmişdi. O, 2011-ci ildən Azərbaycan Silahlı
Qüvvələrinin Sərhəd Qoşunlarının “N” hərbi hissəsində
xidmətə göndərilmişdi. Öyrənirik ki, xidməti dövründə
III dərəcəli “Qüsursuz xidmətə görə”, III dərəcəli “Hərbi
xidmətdə fərqlənməyə görə”, Azərbaycan Silahlı Qüvvə-
lərinin 90 və 95 illiyi, Azərbaycan Sərhəd Mühafizəsinin
95 və 100 illiyi yubiley, Vətən müharibəsində “Döyüşdə
fərqlənməyə görə” və “Zəngilanın azad olunmasına görə”
medalları ilə təltif edilib. Bahaddin müəllim onu da
bildirdi ki, Vətənin azadlığı uğrunda canından keçən
minlərlə igiddən biri oldu Elməddin. Və inanırıq ki, onun
gözü arxada qalmayıb. Çünki Vətənimiz artıq bütöv
Azərbaycan olaraq günü-gündən inkişaf edir, qüdrətlənir.
Şəhid ailələri də bunu gördükcə böyük qürur hissi
keçirirlər. Eyni zamanda dövlətimiz hər bir addımda
şəhid ailələrinin yanındadır. Məhz ordu günündə şəhid
ailələrinə mənzillərin təqdim olunması da bu qayğının
bariz ifadəsidir. 
    Üz tutduğumuz digər bir ünvan isə Rüfət Gözəlovun
rayonun Dəmirçi kəndində yaşayan ailəsi idi. Onun
bizimlə həmsöhbət olan qardaşı Nihad deyir ki, Vətənə
ülvi məhəbbətlə bağlı idi Rüfət. Hərbi xidmətə gedəcəyi
günü səbirsizliklə gözləyirdi. O, 2014-cü il də “N” hərbi
hissədə xidmətə başlamışdı. Hər zaman deyirdi ki,
Qarabağı azad edənə qədər mən hərbçi olacağam. Nəhayət,
30 il sükuta qərq olan Qarabağ bir anda igid oğulların
ayaq səsləri ilə canlandı. O oğullar sırasında yer alan
Rüfət 11 oktyabrdan 27 oktyabra qədər Vətən uğrunda
mübarizə apardı, torpaqların azadlığı üçün mücadilə etdi.
Oktyabrın 27-də isə qəhrəmancasına şəhid oldu. 
    Öyrənirik ki, şəhid Rüfət Gözəlov şəhadətindən sonra
Prezident cənab İlham Əliyevin Sərəncamı ilə “Vətən
uğrunda” və “Hərbi xidmətlərə görə” medalları ilə təltif
olunub. Şəhidlik hər adama nəsib olmaz. Mən bugünkü
gündə fəxr edirəm ki, şəhid qardaşıyam. O, nəinki mənim,
bütün Azərbaycanın, Naxçıvanın fəxridir. Dövlətimizi
sağ olsun, şəhid olduğu gündən bu günədək bizi tək qoy-
mayıb. Bütün şəhid ailələri adından dövlətimizin bizim
üçün yaratdığı şəraitə və göstərilən qayğıya görə minnət-
darlığımı bildirirəm.
    Mənzillə təmin olunmuş başqa bir ailə isə 1991-ci il
avqustun 14-də Şərur şəhərində dünyaya göz açan Zülal
Mədətlinin ailəsidir. Bizi qarşılayan şəhidimizin atası
Rəhim müəllimdir. Deyir ki, Zülal 2009-cu ildə “N”
hərbi hissədə xidmətə başlamışdı. Zülal vətənpərvərliyi
ilə seçilirdi. Vətən müharibəsi başlayan zaman isə könüllü
olaraq cəbhəyə getdi. Döyüşlərdə şücaət göstərmiş Zülal
“Şuşanın azad olunmasına görə”, “Hərbi xidmətlərə görə”
və “Vətən uğrunda” medalları ilə təltif olunub. Bu gün
biz bütün şəhid övladlarımızla fəxr edirik. Çünki onların
sayəsində Vətənimiz yağı düşmənin tapdağından xilas
edildi, şəhidlərimiz özlərindən əvvəlki şəhidlərin də
qisasını aldılar. Mən bir daha fəxr etdim ki, böyük
Qələbənin qazanılmasında minlərlə Vətən övladı kimi,
oğlum Zülalın da payı var. Biz şəhid ailələri hər zaman
dövlətimizin diqqətindəyik və bunu gördükcə böyük
qürur hissi keçiririk. Xalqımız çox vətənpərvər, qəhrəman
xalqdır. Bu xalqın əli silah tutan hər bir nümayəndəsi şə-
hidlərin yolunu davam etdirmək üçün bir nəfər kimi Və-
tənimizi qorumağa hazırdır. 
     Bu gün bizi şərəflə qoruyan Azərbaycan əsgəri, səninlə
fəxr edirəm. Bu Vətənin namusu sənə əmanətdir. Üzərində
gəzdiyimiz torpağın əmin-amanlığını şərəfinlə qoruduğun
üçün sənə minnətdaram! Torpaqlarımızın qorunması yolunda
canlarından keçmiş şəhidlərimizin hünəri gənclərimizə ör-
nəkdir. Hər bir Azərbaycan vətəndaşı öz milli qəhrəmanlarını
tanımalı, onların keçdiyi həyat yolundan çox şeyləri öyrən-
məlidir. Dövlətimizin onlara böyük ehtiramı, ailələrinə hər-
tərəfli qayğı göstərməsi isə Vətənimizin müdafiəsi uğrunda
canından, qanından keçərək şəhidlik zirvəsinə ucalanların
xatirəsini yaşatmaq baxımından böyük vətənpərvərlik nü-
munəsi, gələcək nəsillərə örnəkdir.

- Aytac CƏFƏRLİ

Diyarımızda şəhid ailələri diqqət və qayğı ilə əhatə olunub

  Vətən müharibəsi adı ilə tariximizin ən şanlı səhifələrindən birinə çevrilmiş İkinci Qarabağ müharibəsi
Azərbaycanın möhtəşəm Qələbəsi ilə nəticələndi. Əlbəttə ki, bu Qələbə şəhidlərimizin canları, qazilərimizin
sağlamlığı bahasına, cəsur zabit və əsgərlərimizin qəhrəmanlığı, şücaəti nəticəsində əldə olundu. Şübhəsiz ki,
dövlətimiz Vətən uğrunda canından keçmiş şəhidlərimizin ailələrinə, eləcə də qazilərimizə, həmçinin torpaqlarımızın
düşmən işğalından azad olunmasında qəhrəmanlıq göstərmiş bütün döyüşçülərimizə diqqət və qayğı ilə yanaşır.
Şəhid ailələrinin və müharibə iştirakçılarının sosial təminatının gücləndirilməsi Prezident cənab İlham Əliyevin
rəhbərliyi ilə uğurla həyata keçirilən sosial siyasətin əsas istiqamətlərindən birini təşkil edir.

    Türkiyə Cümhu-
riyyətinin Ankara
şəhərində Naxçıvan
Dövlət Universiteti
ilə Ankara Univer-
siteti arasında aka-
demik sahədə əməkdaşlıq proto-
kolu imzalanıb. Ankara Univer-
sitetinin rektoru professor  Necdet
Ünüvar və Naxçıvan Dövlət Uni-
versitetinin rektoru  Elbrus İsay-
evin iştirak etdikləri görüşdə hər
iki ölkə və xalq arasındakı dostluq,
qardaşlıq münasibətlərinə toxu-
nulub. Təhsil sahəsində əmək-
daşlığın perspektivlərinə diqqət-
çəkən rektorlar birgə protokolun
əhəmiyyətindən danışıblar. 
     Ankara Universitetinin rektoru
professor Necdet Ünüvar dünya
universitetləri ilə əməkdaşlıqlarında
Azərbaycan universitetlərinin xü-
susi payı olduğuna diqqət çəkib.
Naxçıvan Dövlət Universiteti ilə
əməkdaşlığın tədqiqat  fəaliyyət-
lərinə töhfə verəcək bir addım ola-
cağına inandığını söyləyən rektor
tədqiqat fəaliyyətləri olmadan təh-
silin inkişafının mümkünsüzlüyünü
qeyd edib. Magistr və doktorantura
proqramları sahəsində də əmək-
daşlığın perspektivləri haqqında
danışan Necdet Ünüvar gələcəkdə
ikili diplom layihələrinin həyata
keçirilməsinin də reallaşdırılma
imkanlarından danışıb.
     Naxçıvan Dövlət Universitetinin

rektoru  Elbrus İsa-
yev qeyd edib ki,
rəhbərlik etdiyi ali
təhsil ocağı dünya-
nın 130-dan çox
ölkə si ilə beynəlxalq

əməkdaşlığa malikdir. Bildirilib
ki, əməkdaşlıq etdikləri Türkiyənin
80-dən çox ali təhsil ocağı sırasında
Ankara Universitetinin xüsusi yeri
vardır. Elbrus İsayev akademik və
tələbə mübadiləsi proqramları ilə
bu əlaqələrin daha da genişləndi-
riləcəyinə əminliyini ifadə edib.
    Çıxışlardan sonra Ankara Uni-
versiteti ilə Naxçıvan Dövlət Uni-
versiteti arasında akademik sahədə
əməkdaşlıq protokolu rektorların
imzaları ilə təsdiqlənib.
    Qeyd edək ki, protokolda tə-
rəflərin qarşılıqlı olaraq maraq-
larına uyğun akademik və elmi
mövzulardakı fəaliyyətlərində bir-
birinin imkan və təcrübələrindən
faydalanacağı, elmi məqsədlər
daxilində professor-müəllim mü-
badiləsi, dərs, müşavirə, tədqiqat
və oxşar fəaliyyətlərində, tədris
və tədqiqat məqsədilə hər növdən
kitab, elmi nəşrlər və oxşar ma-
terialların qarşılıqlı mübadiləsi,
birgə tədqiqat layihələri və elmi
yığıncaqların keçirilməsi öz əksini
tapıb. 

Naxçıvan Dövlət Universitetinin

Televiziya, mətbuat və 

ictimaiyyətlə əlaqələr bölməsi

Universitetlər arasında akademik 
əməkdaşlıq müqaviləsi imzalanıb

    Muxtar respublikada həyata
keçirilən məqsədyönlü islahatlar
iqtisadiyyatın hərtərəfli inkişafını
təmin edib. Sosial-iqtisadi yüksəliş
bu gün, ilk növbədə, əhalinin gün-
dəlik həyatında özünü qabarıq bü-
ruzə verir. Muxtar respublika
rəhbəri tərəfindən əhalinin sosial
müdafiə məsələləri də daim diqqət
mərkəzində saxlanılır. Həssas qrup
əhalinin sosial müdafiəsinin təşkili,
sığorta-pensiya sistemi üçün gös-
tərilən xidmətlərin təkmilləşdiril-
məsi sahəsində atılan addımlar
çoxşaxəli sosial siyasətin təzahür
formalarının yalnız bir hissəsidir.
    Bütün bunlar Naxçıvan Muxtar
Respublikası Dövlət Sosial Mü-
dafiə Fondunun qarşısına qoyulan
müvafiq tapşırıqların da yüksək
səviyyədə icrasına zəmin yaradıb.
Fond ötən ay ərzində pensiya və
müavinətlərin vaxtında ödənilməsi,
əmək fəaliyyətinə yeni başlayan
işçilərin fərdi uçot sistemində qey-
diyyata alınması, habelə pensiya
və müavinətlərin qanunvericilikdə
nəzərdə tutulan qaydada təyinatı
işlərinin icrasını təmin edib. Belə
ki, əmək pensiyalarının və məcburi
dövlət sosial sığorta haqları hesa-
bına ödəmələrin vaxtında maliy-
yələşdirilməsi üçün müvafiq təd-
birlər həyata keçirilib, pensiya
ödənilməsinə 15 milyon 481 min

manat, sosial müavinətlərin ödə-
nilməsinə isə 254 min manat vəsait
xərclənib. Təyin olunan əmək pen-
siyalarının və müavinətlərin ödə-
nişi plastik kartlar və poçt böl-
mələri vasitəsilə həyata keçirilib.
    Hesabat ayında müvafiq orqan
tərəfindən məcburi dövlət sosial
sığortahaqqı üzrə fondun xəzinə
hesabına 9 milyon 412 min manat
vəsait daxil olub. Ümumilikdə,
pensiya və müavinətlərin ödənişinə
ayrılan vəsaitin 59,8 faizi məcburi
dövlət sosial sığortahaqqı şəklində
muxtar respublikada yığılıb. Ötən
ay 1 hüquqi şəxs və 209 fiziki
şəxs məcburi dövlət sosial sığorta
ödəyicisi kimi uçota alınıb.
    Müvafiq dövr ərzində “Əmək
pensiyaları haqqında” Azərbaycan
Respublikası Qanununa əsasən
pensiya hüququ yaranan 193 və-
təndaşa əmək pensiyası təyin olu-
nub. Bunlardan 141-i yaşa, 12-si
sağlamlıq imkanları məhdudluğa,
40-ı isə ailə başçısını itirməyə
görə əmək pensiyasına çıxan və-
təndaşlar olub. Həmçinin fərdi
uçot sistemi sahəsində də işlər
davam etdirilib, yeni əmək fəa-
liyyətinə başlayan 167 sığorta -
olunana fərdi şəxsi hesab açılıb.

Naxçıvan Muxtar Respublikası

Dövlət Sosial Müdafiə 

Fondunun mətbuat xidməti

İyun ayında 193 nəfərə əmək pensiyası təyin edilib

    Naxçıvan Muxtar Respubli-
kasında miqrasiya proseslərinə
dövlət nəzarətinin gücləndirilməsi,
qanunsuz miqrasiyanın qarşısının
alınması məqsədilə Dövlət Miq-
rasiya Xidməti tərəfindən həyata
keçirilən tədbirlər iyun ayında
da davam etdirilib. Xidmət tərə-
findən muxtar respublika  ərazi-
sində qanunsuz yaşayan və qey-
diyyatsız olan, habelə müvəqqəti
yaşamaq üçün icazə vəsiqəsini
itirən 18 əcnəbi aşkarlanaraq
Azərbaycan Respublikasının qa-
nunvericiliyinə uyğun olaraq ba-
rəsində müvafiq tədbirlər görülüb. 
    Ötən ay Dövlət Miqrasiya Xid-
mətinə, ümumilikdə, 504 müraciət
daxil olmuşdur. Daxil olan mü-
raciətlərdən 140-ı əcnəbilərə Azər-
baycan Respublikasında müvəq-
qəti yaşamaq, əmək fəaliyyəti ilə

məşğul olmaq üçün iş icazələrinin
verilməsi, müvəqqətiolma müd-
dətinin uzadılması, eləcə də və-
təndaşlıq məsələləri ilə bağlı ol-
muşdur. Müraciətlərin hər biri
ayrı-ayrılıqda Azərbaycan Res-
publikası qanunvericiliyinin tə-
ləblərinə əsasən araşdırılmış, mü-
vafiq qərarlar qəbul edilmişdir.
    Ötən dövrdə olduğu yer üzrə
qeydiyyatla bağlı 364 müraciət
qeydə alınaraq icrası təmin olun-
muş, həmin müraciətlərdən 125-i
elektron xidmətlər portalı və elek-
tron poçt üzərindən qəbul edil-
mişdir. Dövlət Miqrasiya Xidməti
tərəfindən fəaliyyət istiqamətlərinə
uyğun olaraq maarifləndirmə təd-
birləri aparılmışdır.

Naxçıvan Muxtar Respublikası 

Dövlət Miqrasiya Xidmətinin

mətbuat xidməti

Miqrasiya proseslərinə nəzarət gücləndirilir

    Dünən Dövlət İmtahan Mərkəzi tərəfindən
III ixtisas qrupu üzrə ali təhsil müəssisələrinə
qəbul imtahanı keçirilib. Respublikanın 22
şəhər və rayonunda təşkil olunan imtahan
1000-da başlanıb, 3 saat davam edib. İmta-
hanın keçirilməsi üçün 93 imtahan binası,
1607 imtahan zalı, 93 ümumi imtahan rəhbəri,
264 imtahan rəhbəri, 2101 nəzarətçi-müəllim,
223 buraxılış rejimi əməkdaşı, 93 bina nü-
mayəndəsi ayrılıb. 
    Naxçıvan Muxtar Respublikasında imtahan
Naxçıvan şəhərində 5 imtahan binasında təşkil
edilib. İmtahanda 1104 abituriyent iştirak edib.
İmtahanın keçirilməsi üçün 94 zal, 15 rəhbər,
122 nəzarətçi ayrılıb. Abituriyentlərin rahat
imtahan verməsi üçün hər cür şərait yaradılıb. 
    İmtahanın nəticələri yaxın 2 həftə ərzində
www.dim.gov.az saytında elan ediləcək. 

Xəbərlər şöbəsi

III ixtisas qrupu üzrə qəbul
imtahanı olub

Qeydiyyat №: 575

    Bu qədim yurd yerində müasir
dövrün dəbdəbəsiylə yanaşı, tarixi
geyim tərzlərinin birgə harmoni-
yasını da izləmək mümkündür. Nax-
çıvan milli geyimləri ta qədimdən
biçilib-tikilmə texnikası ilə də, ge-
yimlərin üslub xüsusiyyətlərinə görə
də digərlərindən fərqlənib. Qeyd
etmək lazımdır ki, geyimlərin hazır -
lanmasında düzgün parçanın seçimi
çox əhəmiyyətlidir. Çünki seçilən
parçanın tərkibi, keyfiyyəti tikiləcək
geyim növünün zövqlü alınmasının
əsil səbəbidir. Culfa rayonunun Mi-
lax kəndində yun və pambıqdan ev
şəraitində hazırlanan (təqribən, son
dövrlərə qədər) parçaların gözəlliyini
vurğulamaq yerinə düşər. Əl əməyi
ilə hazırlanmış bu növ parçalardan,

adətən, çarqatların və şalların ha-
zırlanmasında istifadə olunurdu.
Geyimlərdə parçalarla yanaşı, həm
də ənənəvi toxuculuq nümunələrinin
də özünəməxsus rolu vardır. Sülü
və qullabın köməyi ilə hazırlanan
geyim növləri, adətən, istilik məq-
sədilə toxunurdu. 
    Qədim diyarımızda geyim mə-
dəniyyəti bütün dövrlərdə inkişaf
etmişdir. Zaman keçdikcə geyimlər
məişətimizdəki ənənələrlə uzlaşdı-
rılmış, beləliklə də, geyimlərin müx-
təlif, fərqli növləri meydana çıxmağa
başlamışdır. Məsələn, xalqımızın
məişətində mühüm yer tutan toy
məclislərində hər kəs yeni və daha
açıq rənglərdən tikilmiş geyimlərə
üstünlük verərdi və bu ənənə indi-
yədək davam etməkdədir. Eyni za-

manda adi günlərdən fərqli olaraq,
məsələn, qonaq gedərkən ailə üzvləri
geyimlərinə də diqqət edər, bunun
üçün xüsusi geyim dəstlərindən is-
tifadə edərdilər. Bu cür gözəl ge-
yimlər toy şənliklərində, şadyanalıq
məclislərində də istifadə olunardı.
Hüznlü günlərdə isə insanlar, adətən,
qara və ya ona yaxın olan tünd və
eynirəngli geyimlərə üstünlük ve-
rərdilər. Bu cür geyimlərlə həm də
bir yaxınını itirmiş şəxsə mənəvi
dəstək olardılar. Hətta bir az alabə-
zək geyinmək eldən, qonum-qon-
şudan ayıb sayılardı. Bütün bunlar
isə insanların geyim mədəniyyətinə
necə üstünlük verməsindən qay-
naqlanır. Hazırda Naxçıvanda bu
ənənəvi mədəniyyət yaşamaqdadır.

Milli geyim nümunələrinin zəngin
xüsusiyyətlərini isə sadalamaqla
bitməz. 
    Milli geyimlərimizdə mühüm
yeri olan geyimlərdən biri də kişi
və qadın baş geyimləridir. Bu ge-
yimlərlə bağlı deyimlərə nəzər sal-
saq, görərik ki, xalqımız baş ge-
yimlərinə çox həssaslıqla yanaşmış,
onu milli dəyərlərimizin əsas tərkib
hissəsi kimi görmüşlər. Çünki bu
geyimlər ucalıq, namus, ismət kimi
dərin mənalar daşımışdır. Adətə
görə, qadının örpəyi yerə salınmaz,
kişinin papağı başında olarmış. Eyni
zamanda el adətimiz olan toylarda,
nişan mərasimlərində örpəyin və
papaqların əhəmiyyəti daha aydın
görünür. Sözkəsdi, bəlgə və nişan-
larda şal aparmağın vacibliyini (“şal -

apardı”) görürük. Toylarda gəlini
evdən çıxararkən üzünə şal salmaq,
(xüsusilə də qırmızı rəngdə) hətta
qayınatasının papağını gəlinin başına
qoymaq (ucalıq) ənənəsinin olması,
müasir günümüzdə də bu ənənənin
davam etdirilməsi köklü mədəni
adətlərin formalaşmasını təcəssüm
etdirir. 
    Milli geyimlərin üslub xüsusiy-
yətlərində rənglərin də özünəməxsus
yeri vardır. Hər zaman öz ağırlığı

ilə seçilən Azərbaycan kişisi bu
ağırlığı öz geyim üslubunda da da-
şımışdır. Arxalıq, çuxa, sırıqlı, güləcə
üst geyimlərində rənglərin, adətən,
qara-qəhvəyi, boz tünd-göy və sair
kimi rəng tonlarında olduğunu gö-
rürük. Qadın və uşaq geyimlərinin
tikilməsində isə daha çox al-əlvan
rəngli parçalardan istifadə olunurdu.
Hətta qadın və uşaq geyimlərinin
üzərləri zərif işləmələri olan bədii
tikmə nümunələri ilə bəzədilirdi. Nü-
munə olaraq Azərbaycanın rəngkar -
lıq sənətində ilk akademik rəsm
üslubunda işləyən realist əsərlərin
müəllifi Bəhruz Kəngərlinin “Nax-
çıvan toyu” əsərində naxçıvanlı qa-
dınların gözəl libaslı təsvirlərini
görürük. Rəssam, xüsusən ortada
rəqs edən, üzərində butalı küləcə

əks olunmuş qadın təsviri ilə həmin
dövrdə bu geyimin zəngin forma
və üslubda ən bariz nümunəsini
göstərmişdir. 
    Geyim dəstlərində vacib ele-
mentlərdən biri də ayaq geyimləridir.
Ayaq geyimləri də geyim mədə-
niyyətimizdə böyük yer tutmaqla
ümumi geyim tərzini tamamlayırdı.
Nisbətən varlı, imkanlı şəxslər üçün
belə ayaq geyimləri fəsilə görə də-
yişilirdi. Kasıb və yoxsul təbəqənin
nümayəndələri üçün isə bu, eyni
idi. Ayaq geyimləri, adətən, dəridən
hazırlanırdı. Buna görə də tarixə
nəzər saldıqda görürük ki, Naxçı-
vanda tarixən heyvandarlıq inkişaf
etdirilən sahələrdən olub. Qoyun
dərisindən ayaqqabı, yunundan isə
müxtəlif parçalar toxunaraq geyim-
lərin hazırlanmasında istifadə olu-
nurdu. Ayaq geyimlərinə gəldikdə,
bu cür heyvan dəriləri əvvəlcə aşınır,
sonra müxtəlif ayaq ölçülərinə görə
kəsilərək hazırlanırdı. Ən çox isti-
fadə olunan ayaq geyimi isə “çarıq”
adlanırdı. Qadın ayaq geyimlərində
isə “çust” adlanan, adətən, dəridən
hazırlanan geyimlərə rast gəlinirdi.
Bundan əlavə, ayaq geyimlərində
evdə geyinmək üçün toxuma co-
rablara da rast gəlinirdi ki, bundan
da qadınlar istifadə edirdi. Kişilər
üçün isə bu cür geyimi eyni rəngdə,
adətən, tünd rənglərdən istifadə
olunaraq tikilən “patavalar” təşkil
edirdi. 
    Naxçıvan qədim İpək Yolu üzə-
rində yerləşdiyinə görə milli ge-
yimlərimizin inkişafında fərqli mə-
dəniyyətlərin təsirinə də rast gəli-
nirdi. Şərq və Qərb arasında mühüm
körpü rolunu oynayan Azərbaycanda
milli geyimlərimizin inkişafında bu
izlərin rolu danılmazdır. Eyni za-
manda milli geyim nümunələrimiz
Qafqazda yaşayan digər xalqların
geyim mədəniyyətinə də təsirsiz
ötüşməmişdir. Bu baxımdan hər il
dünya geyim mədəniyyəti sərgilə-
rində Şərq, Qafqaz geyim formaları
ilə yanaşı, Azərbaycan, xüsusilə də
Naxçıvana xarakterik olan geyim
nümunələrinə rast gəlmək müm-
kündür. Sonda isə onu qeyd edək
ki, Naxçıvanımızın milli geyim mə-
dəniyyəti əsrlər boyunca olduğu
kimi, bu gün də özünün spesifik
xüsusiyyətlərini qoruyub saxlayır.

Aidə İBRAHİMOVA 
Culfa Şəhər Klubunun müdiri

Geyimlərimiz milli dəyərlərimizin əsas tərkib hissəsidir
    Geyimlər iqlim şəraitinə, xalqların yaşam tərzinə görə də hər bir
xalqın mədəniyyətində özünəməxsus yer tutur. Azərbaycan xalqı da
qədim keçmişdən özünün milli geyimlərini yaradaraq onu inkişaf
etdirmiş, zaman keçdikcə bu geyimlər dəyişilərək müasir dövrümüzədək
gəlib çatmışdır. Milli geyimlərimizin inkişaf etdiyi, qorunub saxlanıldığı
və bir mədəniyyət nümunəsi olaraq təbliğ edildiyi məkanlardan biri
də ulu diyarımız Naxçıvandır. 

Milli dəyərlərimizi öyrənək və yaşadaq

    Naxçıvan Muxtar Respublikası Ali Məclisi
Sədrinin 2021-ci il 28 yanvar tarixli Sərəncamı ilə
təsdiq edilmiş “2021-2025-ci illərdə Naxçıvan
Muxtar Respublikasında əhalinin məşğulluğunun
artırılması üzrə Dövlət Proqramı”nın icrasına uyğun
olaraq muxtar respublikada əmək yarmarkalarının
keçirilməsi davam edir. 
    Əmək və Əhalinin Sosial Müdafiəsi Nazirliyi
tərəfindən növbəti əmək yarmarkası iyul ayının
14-də Şərur rayonunda keçirilib. Əmək yarmar-
kasında işaxtaranlara 10  dövlət və 54 özəl
sektor olmaqla, ümumilikdə, 64 müəssisədən
266 boş iş yeri təqdim edilib. Qeyd edək ki, bu
məşğulluq tədbirində 36 nəfərin sözügedən va-
kansiyalar üzrə işə göndərilməsi təmin olunub,
2 nəfərin peşə hazırlığı kurslarına və 17 nəfərin
isə özünüməşğulluq proqramına cəlb edilməsi
üçün qeydiyyatı aparılıb.

Naxçıvan Muxtar Respublikası 

Əmək və Əhalinin Sosial Müdafiəsi 

Nazirliyinin mətbuat xidməti

Növbəti əmək 
yarmarkası

İtmişdir
Naxçıvan şəhəri, Qaraçuq kəndində yaşamış Yusifova Sə-

kinə Mircəfər qızının adına olan JN-247A inventar nömrəli
“Torpağın mülkiyyətə verilməsinə dair şəhadətnamə” itdiyin-
dən etibarsız sayılır.

* * *
Qasımov Baxşəli Kamaləddin oğlunun adına olan sü-

rücülük vəsiqəsi itdiyindən etibarsız sayılır.

    Altıncı çağırış Naxçıvan Muxtar
Respublikası Ali Məclisinin beşinci
sessiyasında  yoluxucu xəstəliklərə
qarşı tədbirlərin davam etdirilməsi,
sanitariya-gigiyena normalarına riayət
olunmasının müntəzəm nəzarətdə
saxlanılması mühüm vəzifələrdən
biri kimi qarşıya qoyulmuşdur. Həmin
tapşırıqların ardıcıl icrası üçün ses-
siyadan sonra Naxçıvan Muxtar Res-
publikası Gigiyena və Epidemiolo-
giya Mərkəzində Sanitar Tibbi Şura
yaradılmış, vəzifələri müəyyən edil-
mişdir. Bu vəzifələr əhalinin sağ-
lamlığını qorumaq və möhkəmlən-
dirmək, sağlam həyat tərzi forma-
laşdırmaq, yoluxucu, parazitar və
qeyri-infeksion xəstəliklərin profi-
laktikasını təmin etmək məqsədilə
ətraf mühitin zərərli amillərinin və
orqanizm üçün təhlükəli faktorların
sağlamlığa təsirinin qarşısının alın-
ması, sağlamlıq üçün təhlükəli məh-
sulların idxalından sanitariya mü-
hafizəsini, dövriyyədə olan dərman
vasitələri barəsində müəyyən olunan
sanitariya-gigiyena tələblərinə əməl
olunmasına dövlət sanitariya nəza-
rətini və təşkilati metodik rəhbərliyi
həyata keçirməkdən ibarətdir.
    İyulun 14-də şuranın ilk iclası
keçirilib.  Şurada ilkin olaraq obliqat
qrupların dövri tibbi müayinədən
keçirilməsinə nəzarət, sanitariya maa-
rifi işi üzrə tədbirlərin həyata keçi-
rilməsi, həkim və orta tibb işçilərinin
ixtisaslaşma kurslarına göndərilməsi,
məktəbəqədər müəssisələrdə hazır-
lanan yeməklərdə “C” vitaminləş-
məyə görə laborator müayinənin
aparılması, həmçinin bağçalara qo-
yulan sanitar-gigiyenik tələblər, pey-
vənd işinin düzgün təşkili, içməli
açıq su mənbələrindən nümunələrin
götürülüb Naxçıvan Muxtar Res-
publikası Gigiyena və Epidemiolo-
giya Mərkəzinə göndərilməsi, de-
zinfeksiya işinin effektliyinə laborator
nəzarətin təşkili və dezinfeksiya mü-
qavilələrinin bağlanması, COVID-19
virus infeksiyasına qarşı vaksinasi-
yanın intensivləşdirilməsi, tibb müəs-
sisələrində kəskin bağırsaq infeksi-
yalarına qarşı görülən tədbirlərin
yoxlanılması məsələləri müzakirə
edilmiş və lazımi tədbirlərin görül-
məsi tapşırılmışdır.

Naxçıvan Muxtar Respublikası 

Səhiyyə Nazirliyinin mətbuat xidməti

Sanitar Tibbi Şuranın
ilk iclası keçirilib 

    Aqrar Xidmətlər Agentliyinin Azər-
baycan Respublikası ərazisində kənd tə-
sərrüfatı məhsulları istehsalı üçün isti-
fadəsinə icazə verilmiş və mühafizə olu-
nan seleksiya nailiyyətlərinin Dövlət Re-
yestrində qeydə alınmış yeni üzüm sortu
“Bayanşirə” sortundan klon seleksiyası
yolu ilə əldə olunmuşdur. Bir hektar əra-
zidə 800 sentnerə yaxın məhsuldarlıq
nümayiş etdirən yeni sort rentabelliyi
yüksək olmaqla yanaşı, həm də xəstə-
liklərə qarşı davamlıdır. Yeni alınmış
perspektivli və iqtisadi əhəmiyyətli “Ba-
yanşirə süfrə” sortu “Üzüm tredinq LTD”

Məhdud Məsuliyyətli Cəmiyyətinin
üzüm sahəsində geniş ərazidə becərilir.
Artıq yeni sortun ölkənin Gəncə-Qazax,
eyni zamanda digər üzümçülük böl-
gələrində də yayılmasına və becəril-
məsinə başlanılıb.
 Qeyd edək ki, ampeloqraf alim Varis

Quliyev həm muxtar respublikada, həm
də ADAU-nun üzümçülük üzrə seleksiya
işləri ilə məşğul olan professor-müəllim
heyəti ilə birlikdə iqtisadi səmərəliliyi
yüksək yeni üzüm sortlarının yaradılması
istiqamətində elmi-tədqiqat işləri aparır.
Onun müəllifi olduğu “Naxçıvan muskatı”,
“Əlincə”, “Oğuz üzümü”, “Qəhvəyi kiş-
mişi”, “Milax üzümü”, “Bənəniyar üzümü”
adlı yeni sortlar üzümçülük üzrə uzun il-
lərdən bəri apardığı araşdırmaların uğurlu
nəticəsidir.

AMEA Naxçıvan Bölməsinin 

mətbuat xidməti

    AMEA Naxçıvan Bölməsi Bioresurslar İnstitutunun  Meyvə, tərəvəz və
üzümçülük laboratoriyasının rəhbəri, aqrar elmlər doktoru, dosent Varis
Quliyevin Azərbaycan Dövlət Aqrar Universitetinin əməkdaşları – mərhum
professor Famil Şərifov və aqrar elmlər üzrə fəlsəfə doktoru, dosent Məhsəti
Ələkbərova ilə birgə yaratdığı “Bayanşirə süfrə” adlı yeni seleksiya üzüm
sortuna Azərbaycan Respublikası Kənd Təsərrüfatı Nazirliyinin Aqrar Xidmətlər
Agentliyi tərəfindən patent və müəlliflik şəhadətnaməsi verilib.

Yeni üzüm sortuna patent və müəlliflik
şəhadətnaməsi verilib


